
Pou Piblikasyon Imedya: 24 septanm 2014 

GOUVÈNÈ CUOMO AK CHRISTIE TE SIYEN YON MEMORANDÓM KONPREYANSYON ANT DE-ETA YO 

POU OGMANTE SEKIRITE POU NEW YORK AK NEW JERSEY 

 

 

Pataje enfrastrikti nan toulède Eta yo mande yon kowòdinasyon sekirite, Rasanble Kominikasyon ak 

Entelijans - pou pwoteje sekirite piblik, Byen ak Komès 

 

 

Nan mitan nouvo repons mondyal a menas teroris entènasyonal, Gouvènè Andrew M. Cuomo ak 

Gouvènè Chris Christie jodia te adopte pwotokòl kote New York ak New Jersey pral kòmanse kowòdone 

entelijans - rasanble ak pataje enfòmasyon pou defann rezidan nou yo ak enfrastrikti transpò nan 

toulède eta yo kont zak teroris. Yon Memorandòm Konpreyansyon te siyen pa Gouvènè Cuomo nèf jou 

apre yo te fin òganize yon reyinyon sekirite wo nivo nan New York avèk alatèt lapolis ak sekirite lokal ak 

eta pou kòmanse fè plan ak amelyore, kowòdone yon plan anti-teroris. 

 

Akò ant de eta yo ogmante konsiderableman sekirite nan sant transpòtasyon ak nan enfrastrikti enpòtan 

nan zòn metropoliten yo ki anvigè imedyatman. Pandan pwochen 100 jou yo, yon ogmantasyon nan 

pèsonèl lapolis ak militè pral rejwenn fòs yo nan zòn metropoliten an pou angaje nan operasyon kont-

teroris nan ogmante vizibilite, enspeksyon ak siveyans sou e nan tren yo ak nan estasyon tren yo, 

ayewopò, moniman prensipal yo, ak pon ak tinèl. Anplis, New York ak New Jersey pral patisipe nan yon 

egzèsis ijans konjwen nan mwa kap vini yo e lap kontinye evalye metòd pou ogmante entelijans ak 

kowòdinasyon ijans. 

 

Gouvènè yo te di ke MOU te etabli chemen pou livrezon, nan 30 jou, de yon analiz klasifye ak plan 

kowòdinasyon ant New York ak New Jersey, kòm yo te premye anonse l nan dat 15 Septanm avèk alatèt 

lapolis Eta NJ/NY, Depatman Homeland Sekirite Etazini, Konseye Homeland Sekirite Eta yo, FBI, Port 

Authority New York ak New Jersey Majistra Vil New York Bill de Blasio. 

“Zòn Vil New York te toujou yon gwo sib pou teroris ki swete pwopaje rayisman ak laperèz, e nou ta nan 

yon sitiyasyon kontradiksyon pou nou ta di sa kap pase nan nivo entènasyonal la pa prezante yon 

danje,” Gouvènè Cuomo te deklare. “Se poutèt sa New York ak New Jersey ap ogmante nivo patenarya 

ak koperasyon nou – paske sekirite piblik esansyèl e rejwenn ansanm se pi bon fason pou defann kont 

nenpòt danje posib. Rezidan nou yo dwe rete asire ke nap fè tout sa ki nesesè pou kenbe rejyon an 

pwoteje.” 

 

“Evènman mondyal semèn sa a pote menas la nan fason ki pi entans,” te deklare Gouvènè Christie. 

“Nou konnen ke pèp nou an ak byen rete yon sib nan lespri moun ki deprave yo nan mond lan, menm 

nan peyi nou, e nou angaje gravman pou pwoteje ak defann tèt nou kont menas la.”  

 

MOU an Gouvènè yo te siyen an te adrese twa zòn kowòdinasyon prensipal: Amelyore koleksyon ak 

pataj enfòmasyon entelijans; pwoteksyon enfrastrikti transpòtasyon enpòtan; ak envèse pouvwa ant 

New Jersey ak New York.  

 

Pami lòt bagay ki te souliye nan MOU a: 

• Eta yo, sant fizyon entelijans respektif yo e direktè Homeland Sekirite pral fè yon evalyasyon de zouti, 

kapasite teknolojik ak nenpòt eka ki ka egziste pou amelyore sitiyasyon sansibilizasyon epi ogmante 

kapasite chak eta pou adapte ak reponn nan tan reyèl, aksyon ransèyman sou menas. Yo pral elaji 

pwogram echanj entelijans yo epi planfiye pou yon rotasyon analis ant sant fizyon respektif yo. 

• Pwoteksyon enfrastrikti enpòtan – Port Authority pon, tinèl, pò ak ayewopò – pral ogmante atravè 

deplwaman lapolis, vizibilite ak enspeksyon sekirite (ki souliye anba). MOU an mande planifikasyon 

imedyat pou efò komen ki antreprann ak egzèsis a gran echèl. 

• Eta New Jersey sou pwen pou pran dekrè egzekitif kap pèmèt lapolis nan Eta New York pou fonksyone 

nan kontèks transpòtasyon limite de-eta yo nan Eta New Jersy. Imedyatman apre siyati Memorandòm 

Konpreyansyon sa, Gouvènè nan chak eta pral eksplore aplikasyon ekspansyon otorite sa yo, enkli 

resipwosite pou lapolis New Jersey fonksyone nan New York nan sikonstans parèy limite. 

 

Yon ogmantasyon nan prezans Gad Nasyonal an inifòm, Lapolis Eta New York, Lapolis Eta New Jersey, 

Lapolis Port Authority ak plizyè patnè ofisye nan ajans kap fè respekte lalwa pral ogmante sekirite piblik 

ak bay yon prevansyon vizib pou aktivite kriminèl. Aksyon spesifik ajans lan ki pral fè wotasyon pandan 

pwochen semèn yo se tankou fason ki annaprè a: 

 

Depatman Lapolis Port Authority 

Port Authority a pral ogmante epi regilyèman evalye pwoteksyon PAPD nan ayewopò, pon ak tinèl yo, 

Tèminal Otobis Port Authority ak Estasyon Otobis Pon George Washington, PATH, World Trade Center ak 

pò yo nan deplwaye resous PAPD, ogmante frekans kontwòl sekirite ak prezans vizib PAPD enkli tcheke 

valiz nan liy kontwòl tren yo, Inite patwouy sèvis dijans, patwouy K-9, tcheke machin ak lit kont teroris 

ak efò siveyans ak lòt kalite aksyon ke Ofisye Sekirite Anchèf la va detèmine detanzantan. 

Espesyalman: 

• Dezèdtan pou tcheke valiz pou PATH, ogmante kontwole nan sak ak tren. Yo pral anrejistre kantite 

valiz ke yo tcheke. 

• Pwolonje siveyans PATH andedan ak andeyò tren yo. Yo pral anrejistre kantite a. 

• Inite patwouy sèvis dijans, vizib avèk gwo zam, nan maten ak apremidi chak jou. 

• Kamyon JFK ESU, dirije patwouy yo. 

• K-9 dirije pawouy yo, vizib nan maten ak nan apremidi chak jou. 

• PAPD ap kenbe gwo zam lou vizib; nan rebò twotwa, andedan ak deyò bò ranp lan nan El Al nan JFK ak 

EWR. 

• Kamyon kontwòl machin enspeksyon, nan diferan pwen, vizib padan maten ak nan lè anbouteyaj nan 

apremidi. 

• CIB pou deplwaye de kontwa siveyans detektif adisyonèl, maten ak nan apremidi chak jou; spesifik a 

PATH, PABT, WTC, ak pasaj. 

• Ajoute machin patwouy adisyonèl pou LGA, kontwòl wo vizibilite, jou ak nan apremid yo. 

• PABT ajoute de pòs wo vizibilite maten ak nan apremidi yo. 

• Inite kont teroris nan PATH pou kondwi gwo mouvman nan plizyè estasyon. 

• Ogmante egzèsis mobilizasyon nan etablisman PA yo nan toulède Eta yo kap travay avèk NYSP, NJSP 

ak Federal ansanm avèk patnè lokal yo. 

GAD NASYONAL 

Gwoup Travay Konjwen Gad Nasyonal - Empire Shield pral fè gwo mouvman jiska de fwa nan fòs aktyèl 

li, totalize jiska 500 pèsonèl militè. Gwoup travay la pral travay etwatman ak vizibleman bò kote inite 

kont teroris Depatman Lapolis NYC, lapolis AMTRAK, ak plizyè lòt ajans kap fè respekte lalwa nan vil la ak 

nan eta. 

 

Lapolis Eta New York 

Lapolis Eta New York pral afekte plizyè douzèn twoup pou fòme platfòm yo e nan tren yo egalman sa ki 

te fèt sèlman de fason izole nan tan lontan e jamè nan nivo sa a. Anplis, ankonjonksyon avèk Depatman 

Polis MTA, Twoup eta yo pral polis nan Port Washington, Hempstead, Long Beach, West Hempstead, 

Babylon, Montauk, Oyster Bay, Port Jefferson, Ronkonkoma, Far Rockaway ak nan tèminal vil zòn branch 

chemendefè Long Island ak liy Hudson ak Harlem nan chemendefè Metro-North. 

Lapolis Eta New Jersey 

Lapolis Eta New Jersey pral: redeplwaye aktif ayeryen ak maritim pou sekirize enfrastrikti enpòtan, nan 

pon ak platfòm transpò an komen; ogmante deplwaman twoup an kolaborasyon avèk ajans lapolis lokal 

yo pou sipòte entelijans ki baze sou detay MENAS; ak ogmante deplwaman ekip Mobil aparan pou 

ogmante vizibilite nan enfrastrikti spesifik enpòtan yo. 

 

Otorite Transpòtasyon Metropoliten 

MTA pral ogmante prezans ofisye ki an inifòm pa 30-50 pousan nan estasyon ki gen anpil akitivte yo, 

ogmante kontwòl sakamen yo o-aza, ogmante perimèt kontwòl ak bale twotwa nan estasyon ak tèminal 

yo, ak kontwole videyo sekirite nan lokasyon gwo pwofil yo toupatou nan chemendefè Long Island, 

chemendefè Metro-North, Transpòtasyon Vil New York, Pon ak Tinèl, ak inisyativ sekirite sant kòmann 

lower Manhattan. 

 

Lapolis Transpò New Jersey 

Lapolis Transpò New Jersey pral ogmante prezans an inifòm nan tren, otobis nan limyè estasyon tren yo, 

epi ogmante deplwaman K9 enspeksyon malèt, valiz o-aza ak kòmann antretyen pou bale tren yo. 

 

Akò a mande egalman pou New York ak New Jersey pou etann pwogram operasyon gad sekirite epi 

angaje plis resous nan bi pou edike piblik la osijè “Wè yon bagay Di yon bagay.” 

 

Ajans yo kap patisipe nan gwoup la gen ladan: State Polis New Jersey, Biwo Homeland Sekirite ak 

Preparasyon New Jersey, New Jersey Transit, Gad Nasyonal Eta New Jersey, Depatman Homeland 

Sekirite ak Sèvis Dijans New York, Port Authority New York ak New Jersey, State Police New York, 

Depatman Polis New York, Metropolitan Transportation Authority Police, Gad Nasyonal New York, ak lòt 

ajans polisye ak sekirite piblik. Gwoup plizyè ajans lan ap travay nan tèt kole avèk Gwoup Travay 

Konjwen FBI sou Teworis (JTTF). 

